
Vendim i Këshillit të Mediave të Shkruara të Kosovës ndaj 
ankesës së Enis Qerkës kundër Gazeta Express dhe gazeta 
online Insajderi  
 
 
Këshilli i Mediave të Shkruara të Kosovës në mbledhjen e 
tij të mbajtur më 5 shkurt 2019, shqyrtoi ankesën e Enis 
Qerkës kundër Gazetës Express dhe gazetës online Insajderi 
lidhur me artikujt “Shoferi i familjes presidenciale që u 
kap me 113 kg drogë lirohet nga paraburgimi” dhe “Shoferi i 
Gani Thaqit i dyshuar për trafikim me drogë lirohet nga 
paraburgimi” të botuar më 15 dhjetor 2018, dhe mori këtë: 
 
 
 
 
 
 
                      V E N D I M  
  
 
 

- Ankesa nuk miratohet.  
 
 



 
 
 

A R S Y E T I M I 
 
Enis Qerka është ankuar kundër Gazetës Express dhe gazetës 
online Insajderi lidhur me shkrimet “Shoferi i familjes 
presidenciale që u kap me 113 kg drogë lirohet nga 
paraburgimi” dhe “Shoferi i Gani Thaqit i dyshuar për 
trafikim me drogë lirohet nga paraburgimi”. Ankuesi 
pretendon se arikulli i publikuar shkel Kreun II (Raportimi 
i së vërtetës) dhe Kreun V (Personat e akuzuar për vepra 
penale) të Kodit të Mediave të Shkruara. 
 
 
Lajmi është shkruar në portalet dhe objekt i kësaj ankese 
është teksti i shkruar, e që rrjedhimisht ankesa është e 
lejueshme për trajtim dhe e afatshme. 
 
Në mbledhjen e Kuvendit të KMShK të datës 05.02.2019, 
Kuvendi pas leximit të ankesës dhe provave të prezantuara 
nga ankuesi në ankesë gjeti se në shkrimet e botuara nuk 
është bërë shkelja e Kodit të Mediave, përkatësisht 
kapitujve të cituar.  
 
Andaj, bazuar në atë që u tha më lartë, KMShK vendosi si në 
dispozitiv të këtij vendimi.  

